
Y.V. GYOTE IJODIDA TABIAT VA TUYG’ULAR HAMOHANGLIGI
Tabiat – inson tasvirini badiiylashtirish uchun yozuvchilarga qo’l keluvchi vosita hamdir. Mahoratli yozuvchi kishilar xarakteri va taqdirini ta’sirchan ko’rsatishda tabiat manzaralaridan ustalik bilan foydalanadi. Ana shunday mualliflar sarasiga buyuk nemis shoiri Yohann Volfgang Gyote nomini kirgizmaslikning iloji yo’q. Uning ’’Wanderers Nachtlied’’ ya’ni ’’Tungi sayohat qo’shig’i’’ nomli she’rida tabiat manzarasi quyidagicha  tasvirlanadi;

“Sukunat qariga cho’mgan cho’qqilar

Daraxtlar uchidan yengil sas kelar.

Qushlar ham churq etmas shu on o’rmonda 

Shoshma, sabr qil faqat

Sukunat qariga cho’kasan abad”.

Mazkur tabiat manzarasi sof holda emas, balki inson hayoti bilan bog’liqlikda yuzaga chiqqan. Lekin tabiat manzarasi har doim ham yordamchi vazifanigina o’tayvermaydi. Masalan, peyzajda tabiat hodisalari asosiy tasvir manbai bo’lib xizmat qiladi. Peyzaj asli fransuzcha so’z bo’lib “mamlakat”, “joy” degan ma’noni bildiradi. 

Badiiy asarda aks ettirilgan joy va tabiat tasviri peyzaj hisoblanadi va u turlicha vazifalarni o’taydi. Lekin bunda ham tabiat hodisalari sof holda emas, balki inson hayoti bilan bog’liqlikda yuzaga chiqadi.

“Shoirlar tabiat manzaralarini ko’rsatar ekanlar, ularni har doim inson manfaatlari, o’ylari, orzu-umidlari,intilishlari bilan bog’laydilar”.

Tabiat bag’riga intilish, undan ilhom olish, tevarak-atrofda kechayotgan voqea-hodisalarni kuzatib, ularga munosabat bildirish, bir so’z bilan ifodalaganda, tabiatning roli asar bosh qahramoni Verterning Lottaga oshiq bo’lib qolishidan oldin ham muhabbatga oshuftaligi bilan yonma-yon  qo’yilgandi. Masalan quyidagi misolda buni ko’rishimiz mumkin: “Umuman, bu erda kayfiyatim ko’ngildagidek. Tanholik – bu jannatmisol o’lkada yuragimga bebaho darmon, ko’pincha ma’yuslik cho’lg’agan qalbimni bahor saxiylik bilan intiladi. Har bir daraxt, har bir butoq bamisoli guldastadek tuyuladi va xushbo’y hidlar dengizida suzish hamda ulardan lazzatlanish uchun kapalak bo’lib qolging keladi.”

Darhaqiqat, bu jumlalarda tasvirlangan har bir tabiat hodisasi yoki bo’lagi muhabbatni tarannum etuvchi betakror, go’zal tasviriy bo’yoqlar bilan yo’g’rilgan.

Shuningdek, Verter  o’zi  uchun  hech  narsa  so’ramas, u  o’zini  tabiat  og’ushida kichkina  narsalardan  ham  o’zini  baxtli  his  etar  edi. Buni  quyidagi  jumladan  bilish  mumkin: “Mening  biror  jimjitgina  xilvat  joyga  o’rnashib  olib, o’sha  yerda  ozgina  narsaga  ham  shukur  qilib  yashayverish  odatim  senga  ilgaridan  ma’lum.” 

Mazkur romanda tabiat tasviri shaharga qarama-qarshi qo’yiladi: “Shaharning o’zi unchalik diqqatni tortmaydi, biroq uning go’zal tabiatini tasvirlashga so’z topilmaydi. Mana shu go’zallik marhum graf M.ni bir-biriga g’aroyib tarzda tutashib ketgan hamda xushmanzara vodiy kasb etgan tepaliklardan biri ustida bog‘ barpo etishga undagan. Bog’juda oddiy ko’rinsada, unga kirishing hamano bu sohibkor mehnatining mahsuli emas, balki tuyg’ularga boy, o’ziga orom istagan bir inson orzusining ro’yobi ekanligiga ishonch hosil qilasan.…“ (8.bet)

            Bu misolda shahar o’z navbatida taraqqiyot va jamiyatni shuningdek, Verter o’zini erkin fikr yuritishidan cheklovchi qonunlar hamda konvensiyalar hukmronligini ifodalaydi. Tabiat esa Verterning o’z talab va ehtiyojlariga ko’ra borliqni idrok etishi ya’ni u yashagan jamiyat dunyosida sarob bo’lgan shirin orzularda o’z aksini topadi. Qolaversa, asarda tabiat odatiylikka qarama-qarshi qo’yiladi. Verter ham o’tmish hamda kelajak haqida tinchlik bermaydigan o’y-xayollardan holi bugungi kun hayoti bilan yashashni istaydi.

Roman boshlanishida tabiat tasviri har qanday nomutanosib o’xshatishlardan holi, umum bir uyg’unlikda o’z ifodasini topadi. Agar Verter tabiat bag’rida bo’lsa, ana shu uyg’unlikni tuyadi va ilohiy iste’dod hamda qudratga, ya’ni yangi nimadir yarata olishlikka moyil bo’ladi. Verter tabiatga hech qachon e’tiborsiz  kishi sifatida yondoshmaydi, balki u tabiatga qalbining mahsuli deb qaraydi. Bir vaqtda o’zi ham ana shu tabiatning bir bo’lagi bo’lishni istaydi hamda u bilan tabiatni ayro etishlarini inkor etadi.Tabiat mavjudlikni gavdalantiradi. Ayni shu o’rinda ta’bir joiz bo’lsa aytish mumkinki, Verterning tabiatga munosabati ilohiy-animistikdir.

           Asarda tabiat mavzusini tahlil qilarkanman, shuni aytishim mumkinki, roman ibtidosiga yorqin, betakror bahor ya’ni bir insonning umr bahoriga oid go’zal tasvirlarga boy bo’lsa, asar nihoyasida quyuq bulutlar va qora tun ifodasi mavjuddir. Buni qahramonning o’n sakkizinchi avgust sanasida do’sti Vil’gelmga yozgan xatida ham ko’rishimiz mumkin: “… Menga shu qadar rohat bag’shlagan, ko’zimga yorug’ dunyoni ko’rsatgan tabiatga bo’lgan ulkan va ehtirosli muhabbatim endi benihoya azobga aylangan, u xuddi berahm sharpadek, hamma joyda menga ergashib yuradi. Avvallari men cho’qqiga chiqib, daryodan tortib uzoq tepaliklargacha, butun gullayotgan vodiyni kuzatardim va tevarak-atrofdagi hamma narsa o’sayotganini ko’rardim. … O’shanda hamma narsa mening jo’shqin qalbimdan joy olardi. …” (53.bet)
Verterning  tabiatga  bo’lgan  muhabbati  cheksiz  edi. U o’zini  tabiatning  bir  bo’lagi  deb  bilar  edi: “Tabiatning  bu  to’kin-sochinligi  ichida  o’zimni  go’yo  ko’kda  his  etardim, bepoyon  olamning  jozibali  manzaralari  borlig’imni  tug’yonga  solardi. Ulkan  tog’lar  meni  qurshab  turar , jarliklar  oldimda  yastanib  yotar, shiddatli  oqim  pastga  yugurar , daryolar  oyog’im  ostida  oqib  o’tardi, o’rmon  va  tog’larning  tovushi  eshitilib  turardi.” 

Bu jumlalardan Verterning chuqur iztirobdaligini, bir vaqtlar cheksiz va yorug’ kenglikdek tuyilgan borliq, u uchun endi go’yo tubsiz, zim-zimiston jarlikdek tuyulardi. U yana ushbu xatida, dunyoni o’tkinchi ekanidan, hammasi yashin tezligida o’tib, u o’z hayotidagi imkoniyatlarni ishga solib ulgurmasdan to’lqinga g’arq bo’lishini  afsus-nadomatlar ila ta’kidlaydi. …

Mazkur qismga xulosa qilib shuni aytishimiz mumkinki, tabiat o’zaro insoniy munosabatlar doirasida haqiqiy hamda so’nmas tuyg’ular demakdir.Tabiat qonun tili doirasida, biror bir qonunni qattiqqo’llik bilan emas, aksincha o’ziga xos me’zon va asoslar bilan joriy etishi hamdir.

